
Ashtottarashata Shlokatmakam Muralidhara Stotram

అష్టోత్తరశతశ్లోకాత్మకం    మురలీధరస్తోత్రమ్

శ్రీగణేశాయ  నమః ।
అథ ధ్యానమ్-

హృదయసుఖదమేకం నిత్యమానన్దకన్దం 
పరమపదమనన్తం పూర్ణబోధాత్మరూపమ్  ।

అగుణసగుణమేవం శ్యామలం దివ్యమూర్తిం
కమలనయనకృష్ణం  బ్రహ్మరూపం  నమామి ॥

అథ స్తోత్రమ్ -

జగద్వన్ద్యం  జగద్పూజ్యం జగత్కారణకారణమ్ ।
జగదాధార శ్రీకృష్ణం   తం వన్దే మురలీధరమ్ ॥ ౧॥
సగుణం సున్దరం  శ్యామం దర్శనీయం మనోహరమ్ ।
హృత్పద్మాష్టదలావాసం  తం వన్దే మురలీధరమ్ ॥ ౨॥
ముఖం చన్ద్రసమం  యస్య జ్యోతిఃసూర్యసమం పరమ్ ।
సాక్షాత్ నారాయణం కృష్ణం  తం వన్దే మురలీఘరమ్ ॥ ౩॥
రక్తపద్మసమం నేత్రం  రక్తపద్మసమం  పదమ్ ।
నీలామ్బుజశ్యామలాఙ్గం  తం వన్దే మురలీధరమ్ ॥ ౪॥
పద్మస్య మాలయా చైవ  శోభితం వనమాలయా ।
తులసీమాలయాయుక్తం తం వన్దే మురలీధరమ్ ॥ ౫॥
ముద్రికాకఙ్కణం  రమ్యం రత్నైర్జటితకుణ్డలమ్    ।
సువర్ణపాదుకా  యస్య తం వన్దే మురలీధరమ్ ॥ ౬॥
మయూరపుఙ్ఖసంయుక్తం  నానారత్నైశ్వ  నిర్మితమ్ ।
ముకుటం కాన్తిదం యస్య తం వన్దే మురలీధరమ్ ॥ ౭॥
కరయోః కఙ్కణం వేణుః శివాత్ప్రాప్తం సుదర్శనమ్ ।
కౌస్తుభం హృదయే యస్య తం వన్దే మురలీధరమ్ ॥ ౮॥

అష్టోత్తరశతశ్లోకాత్మకం    మురలీధరస్తోత్రమ్

సుగన్ధిద్రవ్యసంయుక్తం   శ్రీఖణ్డాఖ్యం   పవిత్రకమ్  ।
లలాటే శోభితం యస్య తం వన్దే మురలీధరమ్ ॥ ౯॥
కస్తూరీతిలకం దివ్యం పీతామ్బరధరం ప్రభుమ్  ।
కృష్ణం  చ పరమానన్దం  తం వన్దే మరలీఘరమ్ ॥ ౧౦॥
శ్యామం నటవరం కృష్ణం  బాలలీలాకరం ప్రభుమ్  ।
పిత్రోశ్చ  సుఖదం నిత్యం తం వన్దే మురలీఘరమ్ ॥ ౧౧॥
కదాచిత్ శకటస్యాఽపి పాదాభ్యాం తాడనాత్పరమ్ ।
పాతనం వితితం యేన తం వన్దే మురలీధరమ్ ॥ ౧౨॥
పూతనాయాః పయః పీత్వా ప్రాణం  సంశోష్య తత్క్షణాత్  ।
శాన్తిర్వితరితా యేన తం వన్దే మురలీధరమ్ ॥ ౧౩॥
కదాచిత్ మృత్తికాం భుక్త్వా నైవ  భుక్తం మయేతి వై
మాతరం ఛలకర్తారం తం వన్దే మురలీధరమ్ ॥ ౧౪॥
దృశ్యతాం వదనం మాతః కథయిత్వైవ  మాతరమ్ ।
విశ్వస్య దర్శకం దేవం తం వన్దే మురలీధరమ్ ॥ ౧౫॥
కదాచిదితి హే మాతః!స్వాద్విష్టం  దధిదీయతామ్ ।
దధియాచనకర్తారం తం వన్దే మరలీధరమ్ ॥ ౧౬॥
కదాచిజ్జాతరోషః  సన్ దధిదుగ్ధస్య  భాజనమ్ ।
భిత్వా రోదనకర్తారం తం వన్దే మురలీధరమ్ ॥ ౧౭॥
కదాచిత్ఘృతచౌర్యాథం  గోపీగేహముపాగతమ్ ।
ఘృతదధ్యాది భోక్తారం తం వన్దే మురలీధరమ్ ॥ ౧౮॥
మాతుః పరిశ్రమం  జ్ఞాత్వా  స్వయం దామ్నైవబన్ధనాత్   ।
దామోదర ఇతి ఖ్యాతం తం వన్దే మురలీధరమ్ ॥ ౧౯॥
యశోదా ప్రాఙ్గణే   నిత్యం వంశీవాదనపూర్వకమ్ ।
నర్తనం కృతవన్తం చ తం వన్దే మురలీధరమ్ ॥ ౨౦॥
కదాచిత్ -నర్తనాన్తే తు ధూలిధూసరవిగ్రహమ్  ।
దేవక్యాః ప్రాఙ్గణేఽటన్తం   తం వన్దే మురలీధరమ్ ॥ ౨౧॥
గోపీనాం బాలకాన్ సర్వానాహూయ నర్తనాయ వై ।

అష్టోత్తరశతశ్లోకాత్మకం    మురలీధరస్తోత్రమ్

దివ్యనర్తనకర్తారం తం వన్దే మురలీధరమ్ ॥ ౨౨॥
సవేణుం నర్తనం కృత్వా గోపీమానసమోహనమ్ ।
స్వయం మోహనరూపం చ తం వన్దే మురలీధరమ్ ॥ ౨౩॥
మథురాయామభూద్జన్మ  లీలా యస్య చ గోకులే ।
వృన్దావనకిశోరఞ్చ  తం వన్దే మురలీధరమ్ ॥ ౨౪॥
వృన్దావనవిహారాయ  వృన్దావననివాసినమ్  ।
వృన్దావనాత్మరూపం  చ తం వన్దే మురలీధరమ్ ॥ ౨౫॥
సురమ్యం మధురం స్వచ్ఛం వంశీవాదనపూర్వకమ్ ।
గోపీనాం చిత్తహర్తారం తం వన్దే మురలీధరమ్ ॥ ౨౬॥
రాధయా లాలితం యస్య చరణామ్బుజమక్షయమ్ ।
గోపీభిర్వేష్టితం  కృష్ణం  తం వన్దే మురలీధరమ్ ॥ ౨౭॥
గోపీమధ్యే స్వయం కృష్ణో గోపీకృష్ణస్య  చాన్తరే ।
రాసలీలాకరం కృష్ణం  తం వన్దే మురలీధరమ్ ॥ ౨౮॥
సర్వసౌన్దర్యసమ్పన్నం  మాధుర్యాచిత్తహారకమ్ ।
సర్వైశ్వర్యసుసమ్పన్నం  తం వన్దే మురలీధరమ్ ॥ ౨౯॥
వసుదేవసుపుత్రం  చ లోకవన్ద్యం  జగత్ప్రియమ్ ।
శ్రీనాథం  ద్వారికానాథం తం వన్దే మురలీధరమ్ ॥ ౩౦॥
బలరామానుజం వన్ద్యం  పూజనీయం మనోహరమ్ ।
రాధికాఽఽరాధితం కృష్ణం  తం వన్దే మురలీధరమ్ ॥ ౩౧॥
జామ్బవత్యాఃపతిం కాన్తం దివ్యం శ్యామలకోమలమ్ ।
దేవకీతనయం కృష్ణం  తం వన్దే మురలీధరమ్ ॥ ౩౨॥
ద్విభుజం రుక్మిణీనాథం ప్రద్యుమ్నజనకం  హరిమ్ ।
ఆధారం జగతామేకం తం వన్దే మురలీధరమ్ ॥ ౩౩॥
మాయామోహినీరూపేణ మోహనార్థాయ  శఙ్కరమ్ ।
ప్రసిద్ధమోహినీరూపం   తం వన్దే మురలీధరమ్ ॥ ౩౪॥
మార్కణ్డేయమునిం  మాయాదర్శనార్థం  సుబాలకమ్ ।
శయానం వటపత్రే చ తం వన్దే మురలీధరమ్ ॥ ౩౫॥

అష్టోత్తరశతశ్లోకాత్మకం    మురలీధరస్తోత్రమ్

గోవిన్దం  గోపికానాథం గోపాలం గోసురక్షకమ్ ।
గోవర్ధనధరం  దేవం తం వన్దే మురలీధరమ్ ॥ ౩౬॥
కేశవం మాధవాఖ్యాతం రామనారాయణాత్మకమ్ ।
వ్యాపకం విష్ణురూపం  చ తం వదై మురలీధరమ్ ॥ ౩౭॥
సర్వేన్ద్రియాణాం  ద్రష్టారం   సర్వేశం గరుడధ్వజమ్ ।
సర్వస్యాత్మస్వరూపం చ తం వన్దే మురలీధరమ్ ॥ ౩౮॥
గురుం సర్వత్ర సర్వేషాం ప్రాణినాం  స్వామినం తథా ।
పూజ్యపాదస్వరూపం చ తం వన్దే మురలీధరమ్ ॥ ౩౯॥
సుమఙ్గలం  పదం యస్య సాధవశ్చాధికారిణః ।
పశ్యన్తి భగవద్భక్తాః తం వన్దే మురలీధరమ్ ॥ ౪౦॥
సుకోమలస్వరూపం యం ధ్యాయన్తియోగినః సదా ।
గాయన్తి సస్వరా వేదాస్తం వన్దే మురలీధరమ్ ॥ ౪౧॥
బ్రహ్మా  తథైవ  రుద్రశ్వ  ఇన్ద్రాగ్నివరుణాహియమ్  ।
జానన్తి ద్వాదశాదిత్యాస్తం వన్దే మురలీధరమ్ ॥ ౪౨॥
నారదాత్రిభృగుబ్రహ్మవసిష్ఠసనకాదయః  
ధ్యాయన్తి యత్పదం నిత్యం తం వన్దే మురలీధరమ్ ॥ ౪౩॥
మార్కణ్డేయస్తథాగార్గ్యో   వాల్మీకిః కపిలోమునిః ।
స్మరన్తి యత్పదం నిత్యం తం వన్దే మురలీధరమ్ ॥ ౪౪॥
ఋషయో మనసాధ్యాత్వా పశ్యన్తి చరణామ్బుజమ్ ।
యస్యార్చయన్తి వై దేవాస్తం వన్దే మురలీధరమ్ ॥ ౪౫॥
వ్యాసశ్చ శుకదేవశ్చ ధ్రువః  ప్రహ్లాదః   ఏవ చ ।
నమన్తి యత్పదం నిత్యం తం వన్దే మురలీధరమ్ ॥ ౪౬॥
షడైశ్వర్య  సుసమ్పన్నం జ్ఞానవైరాగ్యదం   శివమ్ ।
ఉత్తమం భక్తియుక్తం చ తం వన్దే మురలీధరమ్ ॥ ౪౭॥
పరమ్బ్రహ్మ స్వయం కృష్ణం  ధర్మస్థాపనకారణమ్  ।
నానా రూపధరం దివ్యం తం వన్దే మురలీధరమ్ ॥ ౪౮॥
ప్రలయాబ్ధిజలాద్వేదముత్థాప్య    స్థాపనం  కృతం

అష్టోత్తరశతశ్లోకాత్మకం    మురలీధరస్తోత్రమ్

మీనరూపధృతం యేన తం వన్దే మురలీధరమ్ ॥ ౪౨॥
దేవకార్యస్య సిధ్యర్థం  మలయాచల ధారకమ్ ।
కూర్మరూపధరం కృష్ణం  తం వన్దే మురలీఘరమ్ ॥ ౫౦॥
పాతాలాత్పృథివీం ధృత్వా దంష్ట్రాభ్యాం  స్థాపనం  కృతమ్ ।
యేన వారాహరూపేణ తం వన్దే మరలీఘరమ్ ॥ ౫౧॥
న మానుషం న సింహం చ నృసింహరూపధారకమ్ ।
ప్రహ్లాదరక్షకం   దేవం తం వన్దే మురలీధరమ్ ॥ ౫౨॥
త్రిలోకం  వ్యాప్య పద్భ్యాం వై బలిమానవిమర్దనమ్  ।
వటుం వామనరూపం చ తం వన్దే మురలీధరమ్ ॥ ౫౩॥
జమదగ్నిసుపుత్రం  చ పరశురామనామకమ్ ।
తపస్వినం జ్ఞానవన్తం  తం వన్దే మురలీధరమ్ ॥ ౫౪॥
రాక్షసం రావణం హన్తుం రక్షితుం జానకీమపి ।
రామరూపధరం దేవం తం వన్దే మురలీఘరమ్ ॥ ౫౫॥
రమన్తేయోగినో యస్మిన్ రామాఖ్యం పరమం ప్రభుమ్  ।
మర్యాదాపురూషం దేవం తం వన్దే మురలీధరమ్ ॥ ౫౬॥
సంసారసారరూపం చ సర్వేషాం ప్రాణినాం  ప్రియమ్  ।
తారకం రామనామ్నైవ  తం వన్దే మురలీధమ్ ॥ ౫౭॥
కంసం హన్తుం జగత్సర్వం రక్షణార్థం  సనాతనమ్ ।
స్వయం శ్రీకృష్ణరూపం   చ తం వన్దే మురలీధరమ్ ॥ ౫౮॥
నాస్తికానాం మతం హన్తుం కర్తుం ధర్మస్యపాలనమ్ ।
ధృతబుద్ధావతారం  చ తం వన్దే మురలీధరమ్ ॥ ౫౯॥
మ్లేచ్ఛాన్  వినాశ్య సత్యస్య స్థాపనాయ  నృవిగ్రహమ్  ।
ధృతకల్క్యవతారశ్చ తం వన్దే మురలీధరమ్ ॥ ౬౦॥
జ్ఞానినామగ్రగణ్యం   చ త్రిమూర్తిరూపధారకమ్  ।
దత్తాత్రేయస్వరూపం  చ తం వన్దే మురలీధరమ్ ॥ ౬౧॥
ఋషభశ్చైవ  హంసశ్చ శుకశ్చ కపిలాదయః ।
యస్యావతారభూతావ తం వన్దే మురలీధరమ్ ॥ ౬౨॥

అష్టాదశపురాణాని  యేన సంరచితాని చ ।
ప్రసిద్ధం   వ్యాసనామానం తం వన్దే మురలీధరమ్ ॥ ౬౩॥
యాన్యన్యాన్య చ రూపాణి ఖ్యాతాని జగతీతలే ।
తాని యస్యైవ  సర్వాణి తం వన్దే మురలీధరమ్ ॥ ౬౪॥
తేషాం మధ్యేఽవతారాణాం సాక్షాత్ విష్ణోః  స్వరూపకమ్ ।
కృష్ణనామ్నా  సమాఖ్యాతం తం వన్దే మురలీధరమ్ ॥ ౬౫॥
అలౌకికమిదం రూపం కృష్ణనామ్నా  సమీరితమ్ ।
కలాషోడశసమ్పన్నం తం వన్దే మురలీధరమ్ ॥ ౬౬॥
చిన్మాత్రమేకం  సృష్టయాదౌ  పరబ్రహ్మ  ద్వితీయకమ్ ।
స్వేచ్ఛయాత్త త్రిరూపం  వై తం వన్దే మురలీధరమ్ ॥ ౬౭॥
మహేశశ్చ హరిర్బ్రహ్మా త్రయమేకాత్మకేవలమ్  ।
సృష్టయర్థ  త్రిగుణాత్మానం  తం వన్దే మురలీధరమ్ ॥ ౬౮॥
ఉత్పత్తౌ బ్రహ్మరూపం  చ హరిరూపఞ్చ పాలనే ।
ప్రలయే  శివరూపం చ తం వన్దే మురలీధరమ్ ॥ ౬౯॥
సర్వేషాం ప్రాణినాం  ప్రాణమాధారం  చైవ  కేవలమ్ ।
జగతామాత్మరూపం చ తం వన్దే మురలీధరమ్ ॥ ౭౦॥
అజ్ఞానాం  మానవదృశాం దూరమప్రాప్తికారణమ్  ।
జ్ఞానినాం  హృది సంవిష్టం  తం వన్దే మురలీధరమ్ ॥ ౭౧॥
అన్తర్వహిశ్చ సర్వత్రాధశ్చోర్ధ్వఞ్చైవ    సర్వతః ।
వ్యాపకం హ్యాత్మరూపేణ తం వన్దే మురలీధరమ్ ॥ ౭౨॥
యస్మాదాకాశవాయూశ్చ అనలశ్చ జలం తథా ।
జాయన్తే పృథివీ కృష్ణాత్  తం వన్దే మురలీధరమ్ ॥ ౭౩॥
చిత్తఞ్చాహఙ్కృతిబుద్ధిశ్చేన్ద్రియాణి   మనస్తథా ।
యస్మాత్ కృష్ణాత్  ప్రజాయన్తే  తం వన్దే మురలీధరమ్ ॥ ౭౪॥
సర్వే దేవాశ్చ వేదాశ్చ శాస్త్రాణి  వివిధాని చ ।
యస్మాత్కృష్ణాత్  ప్రజాయన్తే  తం వన్దే మురలీధరమ్ ॥ ౭౫॥
భువనాని చ సర్వాణి సప్తలోకాశ్చ సాగరాః ।

యస్యాద్దేవాత్  ప్రజాయన్తే  తం వన్దే మురలీధరమ్ ॥ ౭౬॥
స్థావరా  జఙ్గమాః  సర్వే ప్రాణినో  భోగకారిణః ।
యస్మాద్దేవాత్  ప్రజాయన్తే  తం వన్దే మురలీధరమ్ ॥ ౭౭॥
ఏతే సర్వే విలీయన్తే యస్మిన్ త్రైకోక్యకారణే  ।
సర్వేషామాత్మని కృష్ణే తం వన్దే మురలీధరమ్ ॥ ౭౮॥
అరూపం చ స్వరూపం చ నానారూపం చ కేవలమ్ ।
అశక్యం కథితుం దేవం తం వన్దే మురలీధరమ్ ॥ ౭౯॥
వేదాన్తవేద్యం చిన్తమాత్రం  బ్రహ్మాఖ్యం  పరమమ్పదమ్ ।
అద్వితీయస్వరూపం చ తం వన్దే మురలీధరమ్ ॥ ౮౦॥
శ్రేష్ఠాః   బ్రహ్మవిదశ్చైవ   బ్రహ్మజానన్తి  యత్పదమ్ ।
సాక్షాత్సర్వాత్మరూపం చ తం వన్దే మురలీధరమ్ ॥ ౮౧॥
సర్వదాస్మృతివాక్యైశ్చ  కథ్యతే యత్పరాత్పరమ్ ।
కేవలం బ్రహ్మచిద్రూపం   తం వన్దే మురలీధరమ్ ॥ ౮౨॥
ఆత్మప్రదీపరూపం  చ సాక్షిరూపం సనాతనమ్ ।
అనన్తశక్తిరూపం  చ తం వన్దే మురలీధరమ్ ॥ ౮౩॥
మూలప్రకృతిరూపం  చ తథైవ  ప్రకృతేః  పరమ్ ।
పరబ్రహ్మస్వరూపఞ్చ  తం వన్దే మురలీధరమ్ ॥ ౮౪॥
కైవల్యనాథమవ్యక్తమజం  కుటస్థమవ్యయమ్  ।
నిర్వాణే పరమానన్దం  తం వన్దే మురలీధరమ్ ॥ ౮౫॥
పరాత్పరం పరోక్షఞ్చ సాక్షాద్బ్రహ్మ పరం పదమ్ ।
చిన్మాత్రం  కేవలానన్దం  తం వన్దే మురలీధరమ్ ॥ ౮౬॥
స్వయమానన్దరూపం  చ జ్యోతిరూపం సనాతనమ్ ।
నిజమేకాక్షరం బ్రహ్మ  తం వన్దే మురలీధరమ్ ॥ ౮౭॥
ఆద్యన్తరహితం పూర్ణం  కేవలం పరమం పదమ్ ।
పరానన్దం  పరకాష్ఠం  తం వన్దే మురలీధరమ్ ॥ ౮౮॥
త్రికాలావాధ్య  సద్రూపం  చిద్రూపం  జ్ఞాన  నిర్మలమ్ ।
ఆనన్దం  సుఖరూపం చ తం వన్దే మురలీధరమ్ ॥ ౮౯॥

చిద్రూపం  సుఖమానన్దం  సచ్చిదానన్దలక్షణమ్  ।
ఏవం లక్షణసమ్పన్నం తం వన్దే మురలీధరమ్ ॥ ౯౦॥
అకారం విశ్వరూపఞ్చ హ్యుకారం తైజసాత్మకమ్  ।
ప్రాజ్ఞం   మకారరూపఞ్చ తం వన్దే మురలీధరమ్ ॥ ౯౧॥
ఓమిత్యక్షరమానన్దమేకం  చైవాద్వితీయకమ్  ।
సర్వేషాం బీజరూపం వై తం వన్దే మురలీధరమ్ ॥ ౯౨॥
సర్వాత్మరూపమేకం చ నిజాత్మానన్దమవ్యయమ్  ।
హృద్యాకాశస్థితం  నిత్యం తం వన్దే మురలీధరమ్ ॥ ౯౩॥
జాగ్రదాదిత్రయావస్థావ్యాపకం    భిన్నమేవ చ ।
కేవలం సాక్షిమాత్రం  చ తం వన్దే మురలీధరమ్ ॥ ౯౪॥
శబ్దాదివిషయాద్భిన్నమిన్ద్రియాతీతమద్వయమ్   ।
సాక్షిరూపఞ్చసర్వేషాం తం వన్దే మురలీధరమ్ ॥ ౯౫॥
భవిష్యాద్వర్తమానాచ్చ భూతకాలాచ్చ యత్ పరమ్ ।
తాటస్థ్యేన  విద్యమానం తం వన్దే మురలీధరమ్ ॥ ౯౬॥
సూక్ష్మాదత్యన్తసూక్ష్మం చ చిన్మయం మానసాత్పరమ్ ।
స్థూలే  మహావిరాటం చ తం వన్దే మురలీధరమ్ ॥ ౯౭॥
అజరామరమేకం చ నిష్క్రియం నిర్గుణం  తథా ।
నిజబోధస్వరూపం చ తం వన్దే మురలీధరమ్ ॥ ౯౮॥
ఏక నిత్యం చ పూర్ణ చ బ్రహ్మచిన్మాత్రకేవలమ్   ।
సదాఽఽనన్దస్వరూపం  చ తం వన్దే మురలీధరమ్ ॥ ౯౯॥
నిష్కలఙ్క నిరాఖ్యాతం నిర్మలం చ నిరఞ్జనమ్  ।
నిర్వికల్పస్వరూపం చ తం వన్దే మురలీధరమ్ ॥ ౧౦౦॥
ఊర్ధ్వం  హ్యధోవహిశ్చాన్తరనన్తం చైవ  కేవలమ్ ।
దూరాన్తికం చ సర్వత్ర తం వన్దే మురలీధరమ్ ॥ ౧౦౧॥
సర్వదా నిర్గుణం  నిత్యం సగుణం చాపి కర్హిచిత్  ।
ద్విభుజం సున్దరం  కృష్ణం  తం పన్దే మురలీధరమ్ ॥ ౧౦౨॥
బుద్ధేరన్తర్గుహామధ్యే    కమలేఽష్టదలాత్మకే  ।

కోటిసూర్యసమాభాసం తం వన్దే మురలీధరమ్ ॥ ౧౦౩॥
భక్తానాం నిర్మలే చిత్తే వసన్తం జ్ఞానదం  శుభమ్ ।
మోక్షదం కృష్ణనామానం  తం వన్దే మురలీధరమ్ ॥ ౧౦౪॥
యత్ర గత్వాపునర్జన్మ  నైవ  ప్రాప్నోతి  మానవః ।
కైవల్యముక్తిధామాఖ్యం  తం వన్దే మురలీధరమ్ ॥ ౧౦౫॥
నిష్కామా భగవద్భక్తా గచ్ఛన్తి బ్రహ్మయత్పదమ్  ।
తద్పదం బ్రహ్మధామాఖ్యం  తం వన్దే మురలీధరమ్ ॥ ౧౦౬॥
సకలాధారమాత్మానం భర్తారం ప్రాణినాం  సదా ।
గుహ్యాద్గుహ్యతరం  కృష్ణం  తం వన్దే మురలీధరమ్ ॥ ౧౦౭॥
అత్యన్తానన్దరూపం  చ శోభనానాం చ శోభనమ్ ।
ప్రసన్నవదనం  కృష్ణం  తం వన్దే మురలీఘరమ్ ॥ ౧౦౮॥
అష్టోత్తర   శ్లోకశతం  పవిత్రం

హరే ప్రపన్నః  మురలీధరాత్మకమ్ ।
బధ్వాఞ్జలిం  కృష్ణ పరాత్పరాయ

సచ్చిత్స్వరూపాయ సమర్పయామి ॥ ౧౦౯॥
కృష్ణస్య  దివ్యం మురలీధరాఖ్య-
మష్టోత్తరశ్లోకశతాత్మకం    స్తవమ్ ।

పఠన్తి బద్ధాఞ్జలియోజనా   యే
ముకున్దపాదామ్బుజచిన్తనే  రతాః ॥ ౧౧౦॥

శ‍ృణ్వన్తి శ్రద్ధాసహితం   దినే దినే
గాయన్తి వా భక్తజనస్య సన్నిధౌ ।

ఇచ్ఛన్తి యద్యత్ ఫలమాప్య తత్తద్
గచ్ఛన్తి వైకుణ్ఠపదం   హరేః ప్రియమ్  ॥ ౧౧౧॥

అష్టోత్తరశతావృత్తిం   పఠన్తి విధిపూర్వకమ్ ।
యే తే సర్వవిధాం సిద్ధిం  ప్రాప్నువన్తి  న సంశయః ॥ ౧౧౨॥
జన్మాష్టమ్యాం  హరిం నత్వా నిరాహారవ్రతీ  నరః ।
శతావృతిం పఠిత్వా చ ఫలమీప్సితమాప్స్యతి ॥ ౧౧౩॥
నిష్కామభావసంయుక్తో పఠన్ జన్మాష్టమీ  దినే ।

అష్టోత్తరశతశ్లోకాత్మకం    మురలీధరస్తోత్రమ్

వైకుణ్ఠవాసమాప్నోతి   నైవజన్మ  పునర్భవేత్ ॥ ౧౧౪॥
ఉత్తమే కార్తికే మాసే మురలీధర సంజ్ఞకమ్  ।
స్తోత్రం  పఠన్తి యే తేషాం ప్రసన్నోభగవాన్  హరిః ॥ ౧౧౫॥
పఠన్తి హరిబోధిన్యాం శతావృత్తిం తు యే జనాః ।
ఇహైశ్వర్యసుఖం  భుక్త్వా యాన్త్యన్తే  శ్రీహరేః  పదమ్ ॥ ౧౧౬॥
ఇతి శ్రీగాయత్రీస్వరూప   బ్రహ్మచారిణా  విరచిత-
మష్టోత్తరశతశ్లోకాత్మకం    మురలీధరస్తోత్రం  సమ్పూర్ణమ్  ॥

